
Niroshthayam Indira Shatakam

ನಿರೋಷ್ಠ್ಯಮಿಂದಿರಾಶತಕಂ

ಅಥ ನಿರೋಷ್ಟ್ಯಪದೈರ್ಲಲಿತಾಮಿಮಾಂ ಕಲಶ ಸಿಂಧುಸುತಾ ವಿಭವೋದಯಾಂ .

ಕಲಯಿತುಂ ಕವಿಕೃಷ್ಣ ಇಹ ಸ್ತುತಿಂ ಕಲಯತೇ ಹೃದಿ ತಾಂ ಹರಿನಾಯಿಕಾಂ ..

ಜಯತಿ ಸಾ ಜಲಧೇಸ್ತನಯಾ ದಯಾಕಲಿತನಿತ್ಯಚರಾಚರರಕ್ಷಣಾ .

ಸಹಚರೀ ಚ ಹರೇರ್ಲಲಿತಕ್ರಿಯಾ ಲಸಿತದೈತ್ಯನಿಹಂತೃಹೃದಂತರಾ .. 1..

ಜಯತಿ ನಿಖಿಲನಾಕಿತ್ರಾಣದತ್ತೈಕದೃಷ್ಟಿ-
ರ್ಹತನತಜನದೈನ್ಯಾ ಕೀರ್ತಿತಾ ಜಾನಕೀತಿ .

ಸರಸಿಜನಿಲಯಾ ಸಾ ಸಾದರಾ ಸಾರಸಾಕ್ಷೀ
ತ್ರಿಜಗದಹಿತಹಾರಿಧ್ಯಾನಧಾರಾಗ್ರ್ಯಹಾರಾ .. 2..

ದಿನೇಶಸಂತತ್ಯಧಿನೇತೃಕೃತ್ತನಿಶಾಚರೇಶಾನಶಿರಾ ಧರಣ್ಯಾಃ .
ಆಖಂಡಲಾದ್ಯೈರಖಿಲೈಶ್ಚ ಕಲ್ಯಾ ಕನ್ಯಾರ್ಯಗಣ್ಯಾ ರಥಹಸ್ತಿಧನ್ಯಾ .. 3..
ನಾಕಾಲಯಾಹಾರಕೃತೇ ನದೀಶೇ ಧರಾಧರಾಧಃಸ್ಥಲಸನ್ನಿಕೃಷ್ಟೇ .

ಜಾತಾಸ್ತತಸ್ತತ್ರ ರಸಾರ್ದ್ರಚೇತಾಃ ಸಾ ಶ್ರೀರ್ಜಗತ್ತ್ರಾಣಕೃತಾತ್ತನಾಥಾ .. 4..

ಸಾರಾಸಾರಕಲಾದೇರ್ಜನಯಿತ್ರೀ ಸರಸಗಾಧಯಾ ಕೀರ್ತ್ಯಾ .

ಧೀರಾಗ್ರಗಣ್ಯದಶರಥತನಯೇನೈಷಾ ಕೃತಾಖಿಲಶ್ರೇಯಃ .. 5..
ಸಹೃದಯಹೃದಯಾರಾಧ್ಯಾ ಸಾ ಯಸ್ಯಾ ನಾಯಕಃ ಖ್ಯಾತಃ .
ನೇತಾರ್ಕಸಂತತೇರ್ಯಸ್ತ್ರಾತಾ ಜಗತಶ್ಚರಾಚರೇಶಶ್ಚ .. 6..
ಕರಕಲಿತಸರಸಿಜಶ್ರೀಃ ಸರಸಿಜನಿಲಯಾ ಚ ಸಾರಸಾಕ್ಷೀ ಯಾ .

ಕರದಾನಕೃತಶ್ರೇಯಃಸಂತತಿರೇಷಾ ಚಕಾಸ್ತಿ ಸದ್ಧೃದಯೇ .. 7..

ನಾಗೇಶಯಸ್ಯ ಸಾ ಕಾಂತಾ ನಾಕಿನಾಥಾರ್ಚನಾದೃತಾ .

ದಾಸಹೃತ್ಸರಸೀಜಾತನಿಲಯಾ ರಕ್ಷಣಾರ್ಥಿನೀ .. 8..

ಸರಸಾ ದಯಯಾ ಹಿ ಸಾರಸಾಕ್ಷೀ ಕೃತಸಂತಾನಕಲಾರ್ತಿಹಾರಿಣೀ ಯಾ .

ನಿಜನಾಥಕರಸ್ಥಸಾಯಕಾಲೀಹತನಾಕಾರಿರಿಹಾರ್ಯಧಾರಣಾರ್ಹಾ .. 9..

ತರಂಗಿಣೀನಾಯಕಕನ್ಯಕಾಯಾಃ ಕಟಾಕ್ಷಧಾಟ್ಯಾ ಕಲಿತಶ್ರಿಯಸ್ತೇ .

ಹರೇಶ್ಚ ಕೈಂಕರ್ಯನಿರಂತರಾಶ ರಾಜಂತಿ ಕಾಲೇ ನಿಹತಾರಿಸಂಘಾಃ .. 10..
ರಣಜಿತರಜನೀಚರೇಶಸೇನಾ ನಿಖಿಲಜಗಜ್ಜನನೀ ತಥಾ ಹಿ ಜಜ್ಞೇ .

ಸರಸಿಜನಿಲಯಾ ಧರಾರ್ಯಕನ್ಯಾ ದಿನಕರಸಂತತಿನೇತೃನಿತ್ಯದಾರಃ .. 11..

ನಿಜಕಟಾಕ್ಷಝರೀಕಲಿತಾಖಿಲಕ್ಷಯಜರಾದಿರರಾತಿಕೃತಾಂತಕಾ .

ತ್ರಿದಶನಾಥಕೃತಾರ್ಚನಯಾ ಜಗಜ್ಜಯಕರೀ ಕಿಲ ಸಾ ಹರಿನಾಯಿಕಾ .. 12..

ಸಾಕೇತ ನೇತೃದಯಿತಾ ಸೈಷಾ ಸೀತೇತಿ ಕೀರ್ತಿತಾ .

ಕಿರೀಟಾ ದಿಲಸದ್ದೇಹಾ ಜಗದಾರ್ತಿಹರೀ ಕಿಲ .. 13..

ನೀಲನೀರದ ಸಂಕಾಶಕೇಶಾ ದಾಶರಥೇರ್ಹರೇಃ .
ಕರ್ಣಾಂತಾಯತನೇತ್ರಾಂತಾ ಕಾಂತಾರ್ತಜನರಕ್ಷಿಣೀ .. 14..

ಕಾಂಕ್ಷಿತಾಧಿಕದಾನೇನ ಖ್ಯಾತಾ ಸಾ ಧರಣೀತಲೇ .

ಅನಾದಿನಿಧಿರೇಷಾ ನಃ ಶ್ರೇಯಃಸಂತಾನದಾಯಿನೀ .. 15..

ದಿನೇಶತನಯಾಗಂಗಾಸಹ್ಯಜಾದಿತಟೀತಲೇ .

ಸಾ ಶ್ರೀಃ ಕಲಿತಸಾನ್ನಿಧ್ಯಾ ಜಯದಾ ರಾಜತೇ ಕಿಲ .. 16..

ಕಾಂಕ್ಷಿತಾಧಿಕದಾಯಿನ್ಯಾ ಸೀತಯಾ ಹಿತಯಾ ತಥಾ .

ಕೃತಾರ್ಥಾನೀಹ ಕಾರ್ಯಾಣಿ ಸನಾಥಾಶ್ಚ ಕೃತಾ ನರಾಃ .. 17..
ಶರಣಾಗತಾರ್ತಿಹರಣಾಯೈಷಾ ಜನನೀಹ ಸಹ್ಯಜಾತೀರೇ .

ಸಹೃದಯಹೃದಯಾರಾಧ್ಯಾ ಜಯತಿ ಖಗೇಶಾನಧಾರ್ಯನಿಜಚರಣಾ .. 18..

ಕಲಿಂದನಂದಿನೀತೀರೇ ನಂದನಂದನಲೀಲಯಾ .

ನನಂದಯೇಂದಿರಾನಂದಕಲಿಂದಶ್ರೀರಿಹೈಧತೇ .. 19..

ಗೀತಾಚಾರ್ಯಸ್ಯ ದಯಿತಾಯಾ ಗೀತಾ ಕಿನ್ನರೀಗಣೈಃ .
ಸಾ ಹಿ ಶ್ರೀರಿಂದಿರಾ ದಾಸ್ಯಶ್ರೀಕರೀ ಹರಿನಂದಿನೀ .. 20..

ಹರೇಃ ಸಾ ನಿತ್ಯಕಲ್ಯಾಣದಾಯಿನೀ ಜನನೀ ಚ ನಃ .
ತರಂಗಯತಿಯಾ ಶ್ರೇಯಶ್ಚರಾಚರಹಿತೈಷಿಣೀ .. 21..

ನಾರಾಯಣಸ್ಯ ಕಾಂತಾ ಸಾರಾರ್ದ್ರಹೃದಂತರೇ ಕಲಿತಕೇಲಿಃ .
ಹರಿಣನಯನಾ ಚ ಕಾಲೇ ಕರಿಣಾರ್ಚಿತನೈಜಚರಣನಲಿನಾ ಚ .. 22..

ನಿರೀಕ್ಷಿತಾ ತಯಾ ಕಾಲೇ ಹರಿಣಾಕ್ಷ್ಯಾ ಧರಾ ಹಿಯಾ .

ನಿಧಯಸ್ತತ್ರ ನಾಕೇಶಲಾಲ್ಯಾ ರಾಜಂತಿ ತತ್ಕ್ಷಣಾತ್ .. 23..

ಶಾರದಸರಸಿಜನಯನಾ ನಾರದಕಲಗೀತಿಗೇಯಚರಿತಾ ಚ .

ಸಾರದಧರಣೇಸ್ತನಯಾ ಸಾರದಧೀಸ್ತಾರಕಾರಿನತಿಕಲ್ಯಾ .. 24..
ಶಿಥಿಲಿತಕಲಿಹಾನಿಃ ಸಾಗರೇಂದ್ರಸ್ಯ ಕನ್ಯಾ
ದಶಶತನಯನಾದ್ಯೈರಾದರಾದರ್ಚನೀಯಾ .

ಜನಯತಿ ತನಯಾದೀನಾದರೇಣಾರ್ಯಹೃದ್ಯಾ-
ನಖಿಲಚಿದಚಿದಾದಿತ್ರಾಣನಾದತ್ತದೀಕ್ಷಾ .. 25..

ಸಾ ಸಾಗರೇಂದ್ರತನಯಾ ದಾಶಾರ್ಹಹೃದಿ ಸ್ಥಿರಾಸನಾ ಜನನೀ .

ನಾಸಾರತ್ನಘೃಣೀಡಿತಕಾಸಾರಜಸದೃಶನೇತ್ರಾ ಯಾ .. 26..

ನಾರಾಯಣಸ್ಯ ಗೃಹಿಣೀ ತಾರಾಸಂಕಾಶಹಾರಲಲಿತಗಲಾ .

ಆರಾಧನಾರ್ಹಚರಣಾ ಸಾರಾರ್ಥಜ್ಞಾನದಾಯಿನೀ ಜನನೀ .. 27..

ಸಜ್ಜನರಕ್ಷಣಧನ್ಯಾ ಕನ್ಯಾ ಸಾ ಸಾಗರಸ್ಯ ಕೃತಧನ್ಯಾ .
ತನ್ಯಾದನಿತರಕನ್ಯಾದಾನಾದಿಶ್ರೇಯ ಆದರಾದಿಹ ನಃ .. 28..
ಹರಿಹೃದಯಾಂತಃಶರಣಾ ಶರಣಾಗತಸಜ್ಜನಾಲಿನತಚರಣಾ .

ಸತಿ ಕಲಿತಾದರಣಾ ಸಾ ಜಯತೀಹ ತಲೇ ಸದಾಹೃತಾಚರಣಾ .. 29..

ಸಜ್ಜನೈರಾರಾದೃತಾನೀಹ ಧನಾನಿ ನಯತೇ ಕ್ಷಣಾತ್ .

ಧರಣೀತನಯಾ ಸೈಷಾ ನಾನಾದೇಶಗತಾರ್ಥಿನಃ .. 30..
ಸದಾದೃತಾ ಸದಾರಾಧ್ಯಾ ಸದಾನಂದಾಸನಸ್ಥಿತಾ .

ಕದಾ ಹಿ ಕಲಯೇನ್ನೈಜಕಟಾಕ್ಷಲಹರೀರಿಹ .. 31..

ತಿಲಕಾಲಂಕೃತಾ ಹ್ಯೇಷಾನಿಲಜಾತಕೃತಾದರಾ .

ಘರಾಯಾಸ್ತನಯಾ ಖ್ಯಾತಾ ಜಾನಕೀತಿ ಧರಾತಲೇ .. 32..

ದದ್ಯಾದದ್ಯ ಶ್ರೇಯಃ ಕಿರೀಟಹಾರಾದಿಲಸಿತನಿಜದೇಹಾ .

ಜಲನಿಧಿಕನ್ಯಾ ಧನ್ಯಾ ಯತ್ಸ್ಥಾನನತಿಕ್ಷತಾರಿಕಲಿಕಾರ್ಶ್ರ್ಯಾಃ .. 33..
ಆಖ್ಯಾತಾ ದಿಶಿ ಸೈಷಾ ಶ್ರೇಯಃಸಂತಾನಶಾಖಿಲತಿಕೇತಿ .

ನತನಾಕಿಶೀರ್ಷರತ್ನಾದೃತನಿಜನೀರಾಜನಕ್ರಿಯಾ ಜಯತಿ .. 34..

ಹಾಸಶ್ರಿಯಾ ಲಸಿತನೈಜಶರೀರಯಷ್ಟಿರಿಂದ್ರಾದಿನಾಕಿಗಣದತ್ತಸದಾದರಾದಿಃ .
ಕೀಲಾಲರಾಶಿತನಯಾಜಯತೀಹದತ್ತದಾನಾದಿರಾರ್ಯಗಣಗೇಯನಿಜಾರ್ಯಯಾತ್ರಾ
.. 35..

ಯಾತಾಯಾತಾದಿಖೇದಾ ದಿಶಾಂತಿದಾರಾಧಿತಾ ಸತೀ .

ತ್ರಿಜಗಜ್ಜನನೀ ಜೀಯಾದಿಹಾಚಾರ್ಯಗಣೇಡಿತಾ .. 36..

ಯಯಾರಾಧಿತಯಾನಾಥಾಃ ನಾಥಕಾರ್ಯಾಶ್ಚ ನಿಶ್ಚಿತಾಃ .
ಜನನೀ ಸಾ ಜನತ್ರಾಣಯಾಗದೀಕ್ಷಾದಿರೇಧತೇ .. 37..

ಕೃತಕೃಷ್ಣಕೇಲಿರೇಷಾ ಸೃಜತಿ ಕಟಾಕ್ಷಾನ್ ಹಿಯತ್ರ ಧರಣಿತಲೇ .

ಗಜಗಂಡನಿರ್ಯದಲಿಗಣಗಾನಾ ತಸ್ಯ ಸ್ಥಲೀಗೃಹಸ್ಯಾತ್ .. 38..

ಅಗತೀನ್ ಸಹಸಾ ನಿರೀಕ್ಷ್ಯ ಕಾಲೇ ಜನನೀ ಸಾ ಹಿ ಕಟಾಕ್ಷಕಾಂತಿಸಾರೈಃ .
ಹಸಿತತ್ರಿದಶೇಂದ್ರಕೀರ್ತಿಖಂಡಾನ್ನಿಜನಾಥಾಂಘ್ರಿಶರಣ್ಯಕಾನತಾನೀತ್ .. 39..

ನಾರಾಯಣಸ್ಯ ಕಾಂತಾ ನಾಕಾಲಯಲಾಲ್ಯಚರಣನಲಿನಾ ಸಾ .

ಸದ್ಧೃದಯಕಲಿತನಿಲಯಾ ನಿರಸಿತಕಲಿಕಾಲಜಾತಕಾರ್ಶ್ರ್ಯಾದಿಃ .. 40..
ಕೃಶಕರಣಾದರಣಾಂಕಾ ಹರಿಣಾಂಕಾದೃತನಿಜಾಸ್ಯಘೃಣಿನಿಚಯಾ .

ಸರಸಾ ದಯಯಾ ಸೈಷಾ ಚಾಹ್ಲಾದಕರೀ ಚ ಸತಿ ನತೇ ನಿತ್ಯಾ .. 41..
ಸರಸಿಜಾಸನಶಂಕರಶಾರದಾಧರಣಿಧೃತ್ತನಯಾ ದಿನತೀಡಿತಾ .

ಕಲಿತನಿತ್ಯಗೃಹಸ್ಥಿತಿರೇಧತೇ ಧೃತದಯಾ ಚ ಹರೇರ್ಹೃದಯಾಂತರೇ .. 42..

ಸಾ ರಾಜತಿ ಹರೇಃ ಕಾಂತಾ ಯಾ ರಾಜಾದಿಕೃತಾದರಾ .

ಧೀರಾರಾಧ್ಯಾ ಚ ಸರಸಾ ಧೀರಾದಿಹಿತದಾಯಿನೀ .. 43..

ರತಿನಾಯಕದಾಯಾದಾ ಗತಿರೇಷಾ ಸನಾತನೀ .

ಯತಿಧ್ಯಾನಾರ್ಹಚರಿತಾ ನತಿಕೃತ್ಕಲಿನಾಶಿನೀ .. 44..

ಧಾರಾಧರಸದೃಙ್ನೈಜಕಚಕಾಂತಿಝರೀ ಹರೇಃ .
ಕಾಂತಾ ಜಯತಿ ಕಲ್ಯಾಣೀ ಶ್ರೇಯಃ ಸಂತತಿದಾಯಿನೀ .. 45..

ತನಯಾ ಜಲಧೇಃ ಕಲಾಧಿನೇತೃಗ್ರಥಿತಾನೇಕಕಲಾದಿಹೃಷ್ಟಚೇತಾಃ .
ಸನಯಾನ್ ತನಯಾದಿನಾ ಸನಾಥಾನಿಹ ಕಾಲೇನ ನತಾನ್ ಹಿ ಸಾಧಯಂತೀ .. 46..

ಅನಂತಶಕ್ತೇರ್ಲೀಲಾದಿಸಾಕ್ಷಿಣೀ ಜಯದಾಯಿನೀ .

ಜಜ್ಞೇ ಧರಣಿಕನ್ಯಾ ಸಾ ದೀನತ್ರಾಣಕೃತಾದರಾ .. 47..

